Ҳамроқул Бердиқулов 

(Самарқанд, Ўзбекистон)
ИСТИЛОҲИ ПАДАР ВА МОДАР ДАР ШЕВАҲОИ ТОЧИКЙ
Истилоҳи хешутаборй як чуз фонди асосиии луғавии забон буда, номҳои оилавй, авлодй, қабилавй ва қавмиро дар бар мегирад. Ин номҳо бо мурури забон доираи худро васеъ мекунад ва мо ба туфайли онҳо тафовути чинсию хешй ва синнию соли азоёни чамъиятиро фаҳмида метавонем. Масалан: Агар касе дар гуфтори худ калимаи падар ва модарро ба кор барад, дарҳол ки будани ва ба кадом чинси инсон тааллуқ доштани исмҳо муайян мегардад.

Аз ин нуқтаи назар омўхтан ва таҳлил намудани истилоҳҳои хешутаборй яке аз вазифаҳои илми забоншиносй ва таъриху этнография аст.

Ҳаминро қайд кардан лозим аст, ки доир ба хусусиятҳои истеъмоли истилоҳҳои падар ва модар дар шеваҳои точикй то ҳол касе маълумоти пуррае надодааст.

Фақат дар мақолаву асарҳои чудогонаи шевашиносй ё этнографй тафсири баъзе луғатҳои хешутаборй чамъ дораду халос.

Чунончи профессор А.К.Писарчик бевосита ба хусусиятҳои этникй дар бораи истилоҳи хешутабории точикзабонони Помир ва баъзе ноҳияҳои чанубии Точикистон маълумоти мухтасар дода, қайд мекунад, ки истилоҳи ота, оча ўзбекй буда қариб дар ҳамаи шеваҳои забони точикй, ба чои падару модар истифода мешаванд. Шевашинос Ҳ.Ҳамроқулов дар монографияи худ намудҳои шевагии як қатор истилоҳҳои хешутабориро қайд карда, аз чумла таъкид мекунад, ки дар Бойсун падарро доде, дода мегўянд. Ба чои истилоҳи модар бошад, очо, она ва мамак барин калимаҳоро аз рўи синну солашон истифода мекунанд. Баъзе истилоҳҳои хешутабории шеваҳои гурўҳи шимолй ва Варзобро дар чилди 5-уми очеркҳои В.С. Росторгуева дучор кардан мумкин аст. Аз чумла, ў истеъмоли терминҳои падар ва модарро ҳам эзоҳ дода, қайд менамояд, ки ба чои калимаи модар дар Исфара бивй, дар Варзоб оча, дар Исфара бувй дар Косонсой бивй мегўянд. Падарро бошад, дар Ўротеппа додо, дар Кони Бодом дадо, дада дар Риштон, дадо, бово ва дар Сўхи Шаҳристон дадо мегўянд. Дар чилди 3-юми очеркҳо дар Хўчанд истифода шудани истилоҳи бувиро нишон додааст. Дар манбаҳои илмй низ корбасти ин истилоҳ дар шеваҳои Исфараю Кони Бодом таъкид ёфтааст. Буватин дина омаданд-ми? (Кони Бодом), Бувамоя дилашон ганда шуда монд. (Исфара).

Аз рўи баъзе мисолҳои овардаи В.С.Растаргуева маълум мегардад, ки дар Хўчанд низ модарро оча ҳам мегуфтаанд. Аз ин чунин хулосае бармеояд, ки истилоҳҳои хешутабории шеваҳои Хўчанд ва Кони Бодом махсусан, намудҳои лаҳчагии падар ва модар ба таври комил мавриди тадқиқ қарор нагирифтааст. Бинобар ин лозим донистем, ки ба фикру мулоҳизаҳои хешро доир ба ин масъала баён намоем.
Гуфтан лозим аст, ки истилоҳи падар ва модар дар забони точикй хеле қадимй аст. Ин истилоҳҳо дар забони форсии қадим шаклҳои matap ва pitar дар забони форсии миёна бошад, mabar ва pibar-ро доштаанд. Пас ин истилоҳҳо маҳз хоси забони адабй буда дар шакли ҳозираашон-падар ва модар қобили истифодаанд.
Дар лаҳчаҳои забони точикй бошад, чараёни тараққй ва инкишофи истилоҳҳои падар ва модар ранги дигарро дорад. Масалан: дар Кони Бодом ба ғайр аз бува шаклҳои  бувй, биве,  низ мушоҳида карда мешаванд. Дар чараёни инкишофи таърихй калимаи модар дар лаҳча шаклҳои бува, буви-ро гирифтааст. 
Ба ваучуди ин дар асоси мушоҳида гуфтан мумкин аст, ки пайдоиши калимаи бува, бувй шояд натичаи тақлиди забони баччагон бошад, чунончи кўдак ҳангоми нав ба забон омадан бештар ҳичои бу-бу-ро талаффуз мекунад.
Ҳангоми талаффузи ин ҳичоҳо лабони кудак ба ҳам мечаспанд ва он гоҳ ба ў лозим меояд, ки даҳони худро кушояд. Ана дар ин ҳол беихтиёр ҳичои-ва ташкил мешавад, ки шояд ҳамин ҳодиса ба вучуд омадани истилоҳи “бува” шуда бошад. Пас шубҳае нест, ки ин талаффузи беихтиёрона ё навмашқонаи кўдак тадричан ба номи модар вобаста гардида, ба ў нисбат дода шудааст.
Азбаски бува ё бивй нисбат ва модар ба фаҳми кўдакон наздиктар меистад, бо мурури замон маъмул ва умумй шудааст. Ғайр аз ин мо дар шеваи Кони Бодом намуди дигари истилоҳи модар:  айа ва дар Хўчанд ойа, айа ва ғайраро мебинем, ки инҳо аксаран дар байни авлодҳои хўчаҳо, эшонҳо, тўраҳо маълуманд. Масалан: Хучаҳои Хўчанд модаро айа, ойа  мегўянд, тўраҳо бошанд:  авапошо, ойапошо, айопошо  мегўянд. Калимаи  дадо  барои ифодаи падар умумист, аммо бо вучуди ин хўчаҳо дада  ва тўраҳо  ата барин исилоҳро истифода мекунанд.

Баробари ин мо баъзе истилоҳҳои номбаршударо дар байни оилаҳои чудогона ҳам дучор мекунем. Масалан дар Кони Бодом чанд оилаҳои аз Қўқанди Ўзбекистон кўчида омадаро мебинем, ки онҳо низ модарро айа мегўянд. 
Инчунин баъзе модарони чавон ҳам аз бува  гуфтани фарзандашон шарм мекунанд ва ба таври хоксорона (шояд бо сабаби бегона будани ин истилоҳ бошад), айагўиро ёд медиҳанд. Фарзандони минбаъда бошанд, ба ў тақлид мекунанд. Бинобар чунин сабабҳо мо ҳоло ба хулосае омада, гуфта наметавонем, ки вучуд доштани ин истилоҳ таъсири кадоме аз инҳост.

Дар Кони Бодом ба чои калимаи модар истилоҳи апа-ро ҳам дучор кардан мумкин аст, ки ин ҳам ба назари мо, дар натичаи тақлид ва пайрави нисбат ба якдигарй ба вучуд омадааст. Масалан: Фарзанди аввал истилоҳи  апа-ро аз хола ва ё ягон хеши наздиктаринаш, ки модари ўро  апа мегўянд, мешунвад ва ба ин тариқа ў ҳам модарашро апа мегўяд. Баъд додару хоҳаронаш низ ба ў тақлид мекунанд. 
Истилоҳи бичон, бичонакам нисбат ба модар бо оҳанги навозиш истифода мешавад. Ин аслан аз истилоҳи бибичон буда, дар гуфтугў ҳичои дуюм-би меафтад ва шакли  бичон-ро мегирад. Ин ҳам  чолиби қайд аст, ки дар Кони Бодом шакли биве нисбат ба бува бештар ба лафзи мардон хос аст.

Истилоҳи  падар  ҳам мисли истилоҳи  модар дар гурўҳи шеваҳои Хўчанду Кони Бодом ба намудҳои гуногуни шевагй:  дада, додо, дадо  истифода мешавад. Ин истилоҳи точикй буда, натанҳо дар шеваи точикону ўзбекони  Хўчанду Кони Бодом, балки дар шеваи баъзе ноҳияҳои Ўзбекистон низ чой дорад. Дар баъзе манзилҳои Кони Бодом падарро  ако  низ мегўянд, ки ин ҳам, ба ақидаи мо дар натичаи аз каси дигар шунидан омўхта шудааст: Аммаҳомо, ки  ака, ако  мегуфтанд мойам  ако  гуфтим (Кони Бодом). Фаромуш набояд кард, ки истилоҳҳои  падар ва модари шеваҳои номабаршуда ба ғайр аз маъноҳои аслии худ боз ба маъноҳои дигар низ истифода мешаванд: 
1.Арўсу домод аз рўзи аваали ҳамсарй аз рўи эҳтиром падару модари ҳамдигарро  дадо ва бува  мегўянд. 
2.Дар Кони Бодом қисман наварўсон хоҳарони калонии шавҳар-хоҳаршўйро ва баъзе фарзандони ятиммондаи модари ўгай-модарандарро  бича  мегўянд, ки ин аслан аз  биби  ва ча  бибича  суръат ёфтааст. 

3.Чавонон барои эҳтиром ба мўйсафедон ва пирзанони ношинос ҳам ба истилоҳҳои гуногуни шевагй, аз чумла  дадо, бува  мурочиат мекунанд.

4.Баъзан модарон ҳангоми навозиши худ  бувачон, нисбат ба духтар  оначон,  нисбат ба писар  дадачон -ро истифода мебаранд.

5.Мувофиқи анъана ва таамули халқ  дар Кони Бодом ба кўдак гоҳо номи шахсони фавтидаро мегузоранд ва барои нигоҳ доштани эҳтироми шахси фавтида дадачон, бивичон-ро истифода мебаранд.
6.Аз қадим дар байни точикон одате ҳаст, ки шаби нима шахсе ба домоду арўс бо косае шарбат менўшонад. Дар Кони Бодом келину домод он шахсро  бува, уқулбува  мегўянд.

7.Агар дар чавонй бепадар ва ё бемодарро ягон хешаш хонадор кунад, ў онҳоро ба чои падар ё модар дадо ё бува мегўяд.

8.Баъзе падару модарон  буваш, дадаш ва ё номи фарзандонро истифода намуда дадаи Замира, буваи Замира  гўён ба ҳамдигар мурочиат мекунанд, зеро аз рўи шариати ислом ҳамдигарро ном бурдани зану шавҳар гуноҳ аст.

9.Баъзе кўдакони ятиммонда, ки дар хонаи ягон хешонашон тарбия меёбанд, ҳамчун аъзои ҳамон оила монанди дигар фарзандон сардори хонаро  дадо, бува мегўянд.

Ғайр аз шаклҳои дар боло ишорагардида дар шеваҳои Хўчанд шакли адабии истилоҳҳои падару модарро низ дучур мекунем, ки онҳо дар чунин мавридҳо истеъмол мешаванд:

1.Дар гуфтори шахсони бомаърифат.

2.Дар нутқи калонсолон ҳангоми сарбаландй (фикр кардан аз ягон мувоффақияти фарзанди худ).

3.Дар чамъомаду мачлисҳо баъзан ба ҳозирон “падарон” ё “модарон” гуён мурочиат мекунанд. 

4. Калонсолон ҳангоми орзуи нек чустан ба касе низ шаклҳои адабй (модар ва падар)-ро кор мефармоянд.
5.Шаклҳои адабии истилоҳҳои номбаршуда ҳангоми сўҳбат бо шахсе, ки аз ягон чой омадааст, низ истеъмол меёбанд.

Ба ин тариқ истилоҳои хешутаборй аз исмҳои гунонгун иборат буда, онҳо нафақат барои ба ин ё он шахс ба таври лозимй мурочиат кардан, балки барои осон гардидани мафҳумҳои “Духтарама духтараша дутараш” ба чои истилоҳи абера ё дадома додараша баччааш-амакбачча ва ғайраҳо хизмат мекунанд.

Дар мақола танҳо як навъи истилоҳҳои хешутаборй-падару модар  аз назар гузаронида шуд. Тадқиқи ҳаматарафаи ин масъала вазифаи минбаъда хоҳад шуд.

